
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 
 

ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎ ᑲᑎᒪᔨᕋᓛᑦ ᓵᖓᓄᐊᕐᓂᐊᖅᑐᖅ 
 
ᐃᖃᓗᐃᑦ, ᓄᓇᕗᑦ (ᔫᓂ 6, 2007) - ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᔪᖅ ᑲᓇᑕᒧᑦ, ᒥᔅ ᓯᓚ 
ᕗᕋᐃᓱ, ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᖏᑕ ᓵᖓᓄᐊᕐᓂᐊᖅᑐᖅ ᐱᖓᑦᓯᕐᒥ ᔫᓂ 13, 
2007-ᖑᓕᖅᐸᑦ, ᕿᒥᕐᕈᓇᒋᐊᖅᑐᕐᓗᓂ 2007-ᒥ ᐅᓂᒃᑳᓕᐊᒥᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑮᓇᐅᔭᑎᒍᑦ 
ᐃᑲᔪᖅᓯᔾᔪᑕᐅᕙᒃᑐᓂᒃ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐱᓕᕆᐊᒥᒃ. 
 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᖓ ᑲᓇᑕᒥ ᓇᓴᐃᖃᑦᑕᖅᑐᖅ ᑮᓇᐅᔭᖅᑐᕈᑎᕕᓂᕐᓂᒃ ᐊᒻᒪ 
ᑮᓇᐅᔭᓕᕆᔾᔪᑎᕕᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ, ᓄᓇᑦᓯᐊᕐᒥᓗ ᐊᒻᒪᓗ ᔪᑳᓐᒥ.  
ᐅᓂᒃᑳᓕᐊᖏᓐᓂ ᐱᓪᓗᐊᑕᐅᓂᖏᓐᓂᒃ ᐱᔾᔪᑕᐅᔪᓂᒃ ᓇᓗᓇᐃᕐᓯᖃᑦᑕᖅᑐᖅ ᓇᓴᐃᑎᓪᓗᒍ.  ᑲᑎᒪᔨᕋᓛᖑᖃᑕᐅᔪᑦ 
ᐊᐱᕐᓱᖃᑦᑕᕐᓂᐊᖅᑐᑦ ᑕᒻᒪᕐᓯᒪᔪᖅᓯᐅᖅᑐᒧᑦ ᐊᒻᒪ ᐊᖓᔪᖅᑲᐅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᔪᓂᒃ ᑲᑎᒪᓂᖃᖅᑎᓪᓗᒋᑦ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᐊᒻᒪ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᔫᓄᑦ, ᐅᖃᓚᐅᖅᑐᖅ 
ᐃᒪᓐᓇ, “ᕿᓚᓇᓕᖅᐳᒍᑦ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎ ᐃᖃᓗᖕᓄᑦ ᐅᑎᕐᓂᐊᕐᓂᖓᓂᒃ.  ᑖᒃᑯᐊ 
ᐃᓐᓇᕐᓄᑦ ᐃᓕᓐᓂᐊᖅᑎᐅᔪᓄᑦ ᑮᓇᐅᔭᑎᒍᑦ ᐃᑲᔪᕈᑎᐅᔪᓄᑦ ᐱᓕᕆᐊᑦ ᐱᒻᒪᕆᐅᖕᒪᑕ ᑐᓐᖓᕕᒋᔭᐅᓪᓗᑎᒃ ᓄᓇᕗᒥ 
ᐊᖏᕐᓯᒪᓂᕆᔭᖏᓐᓂᒃ ᐱᕕᒃᓴᖃᖅᑎᑦᓯᔪᒪᓪᓗᑎᒃ ᒪᒃᑯᒃᑐᓂᒃ ᐃᓕᓐᓂᐊᒃᑲᓐᓂᖃᑦᑕᖁᓪᓗᒋᑦ ᖁᕝᕙᓯᖕᓂᖅᓴᒥᒃ.  
ᐱᒻᒪᕆᐅᕗᖅ ᑖᓐᓇ ᐱᓕᕆᐊᖑᔪᖅ ᒥᐊᓂᕆᔭᐅᑦᑎᐊᕆᖃᕐᒪᑦ, ᐊᒻᒪ ᑲᑎᒪᔨᕋᓛᑦ ᕿᓚᓈᖅᐳᑦ ᕿᒥᕐᕈᓇᓛᕐᓂᕐᒥᖕᓂᒃ 
ᐊᑐᓕᖁᔭᓕᐊᖑᔪᓂᒃ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᓈᓴᕐᖅᓯᒪᔭᖏᓐᓂᒃ.” 
 
ᑲᑎᒪᓯᒋᐊᕐᓂᐊᖅᑐᑦ 1:30 ᐅᓐᓄᓴᒃᑯᑦ ᑐᒃᑐ ᑲᑎᒪᕕᐊᓂ ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖓᓂ.  ᒪᑐᐃᖓᓂᐊᖅᑐᑦ 
ᑲᑎᒪᓂᐅᔪᑦ ᑭᓇᒃᑯᑐᐃᓐᓇᕐᓄᑦ ᐊᒻᒪ ᑕᑯᒃᓴᐅᑎᑕᐅᓂᐊᖅᑐᑦ ᐃᖃᓗᖕᓂ ᑕᓚᕖᓴᒃᑯᑦ ᓴᓄ 33-ᑯᑦ, ᐊᒻᒪ 
ᑐᓴᖅᓴᐅᑎᑕᐅᓗᑎᒃ ᓇᓚᐅᑎᒃᑯᑦ FM-ᑯᑦ 94.9-ᒥ ᐊᒻᒪᓗ 93.7-ᒥ. 
 
ᐊᔾᔨᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖏᑕ ᐊᑐᐃᓐᓇᐅᑎᑕᐅᔪᑦ ᒪᓕᒐᓕᐅᕐᕕᖕᒥ ᐊᒻᒪ 
ᐊᑐᐃᓐᓇᐅᖕᒥᔪᑦ ᖃᕆᑕᐅᔭᒃᑯᑦ ᐅᕙᓂ: http://www.oag-bvg.gc.ca. ᐊᔾᔨᖏᑦ ᑲᑎᒪᔨᕋᓛᑦ ᑭᖑᓂᑦᑎᓐᓂ 
ᐅᓂᒃᑳᓕᐊᕆᖃᑦᑕᓚᐅᖅᑕᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᖏᑦ ᐊᑐᐃᓐᓇᐅᕗᑦ ᖃᕆᑕᐅᔭᒃᑯᑦ ᐅᕙᓂ: 
http://www.assembly.nu.ca. 

-30- 
ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᕼᐊᓐᑐ ᑐᑐ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
ᐅᖄᓚᐅᑎᖓ: (867) 975-5000 

